
Sarasvati Bhajanam

సరస్వతీభజనమ్

ఆగచ్ఛ ఆగచ్ఛ వాణి భావమన్దిరం
మమ మనో మన్దిరం
మమ దేహమన్దిరం
యత్ర యత్ర తారాపీఠస్తత్ర సున్దరమ్  ॥ధ్రువమ్ ॥
హే రాజరాజేశ్వరి వీణాఝఙ్కారశేఖరి
హే కనకసున్దరి  ప్రియఝఙ్కడగోచరి
వన్దయామి  పదకఞ్జసుఖసున్దరం 
తవ నామ సున్దరం
తవ ధామసున్దరం
వితర వితర కావ్యామృతసున్దరమ్  ॥ ౧॥
మహాకావ్యే ధురన్ధరీ  మహాభాష్యే పురన్దరీ
మహారాసే మాహేశ్వరీ మహావాక్యే శుభఙ్కరీ
మహాయోగే భోగే నామ చిరసున్దరం
పదవాక్యం సున్దరం
గాథామృతం సున్దరం
ప్రచలతు  మమ శబ్దయాత్రా  సత్వరమ్ ॥౨॥
అయి గుణిగణవాణి త్వమసి సిద్ధబ్రహ్మాణీ 
భాషాపీయూషసరణీ ఋషిముకుటద్యుమణిః
సకలకవితాపుష్పమధుసున్దరం
తవ ధ్యానం సున్దరం
తవ జ్ఞానం  సున్దరం
ప్రణతితతిరస్తు  శ్రీముఖసున్దరమ్   ॥ ౩॥
ఇతి నన్దప్రదీప్తకుమారవిరచితం    సరస్వతీభజనం సమాప్తమ్ ।

